
8. marts 2006 

Inatsisartut suleriusissaanni § 36, imm. 1 naapertorlugu Naalakkersuisunut ukua 

apeqqutigerusuppakka: 

 

Naalakkersuisunut apeqqut siulleq:  

Naalakkersuisut pilersaaruteqarpat, Pisortaqarfiit ataasiakkaat suliaannik suliassallu 

Naalakkersuisuninngaaneersut Inatsisartuninngaaneersullu sumut killinnerinik 

nassuiaasiornissaminnut? 

(Inatsisartuni ilaasortaq Esmar Bergstrøm Demokraatit) 

 

Pissutigalugu: 

Ukiuunerani 2006-imi ataatsimiinnermi oqaluuserisami imm. 60-imi (meeqqanut inuusuttunullu 

ikiorsiisarneq pillugu Inatsisartut peqqussutaa nr. 1, 15. april 2003-minngaaneersup 

allanngortinnissaanut Inatsisartut peqqussutissaattut siunnersuut) meeqqat inuusuttullu inuunerminni 

atugarisaannik nassuiaammut Demokraatit kissaateqarsimapput. Tassani Ilagutariinnermut 

Pisortaqarfik nassuiaasiornissaminut inanneqarluni. 

 

Demokraatit isumaqarput, pitsaassasoq nassuiaatinik ukiumoortumik pisortaqarfinninngaaneersunik 

Inatsisartut ukiaatillugu ataatsimiinnissaat sioqqullugu pigineqartartussanik peqarnissaq. 

Ilisimanerulerusullugu suliniutit sorliit Naalakkersuisut suliasaasa ataaniinnersut, taamaalillutik 

Inatsisartut periarfissaqassagaluarmata pisortaqarfiit assigiinngitsut suliniutaat suleriaasiallu 

ilisimalissallugu. 

 

Tamassuma sulineq eqqissisimanerusoq tappiffiunerusorlu Naalakkersuisunut Inatsisartunullu 

tunngavilissagaluarpaa, naalakkersuisoqarfinnullu ataasiakkaanut aquutaassagaluarlutik 

iluatinnaatilittut. 

 

Imaaliornerusinnaavormi, naalakkersuisoqarfiit ataasiakkaat nalinginnaasumik paasissutissanik 

pigisaminnik assigiinngitsuninngaaneersunik katersaqarsinnaanerat. Tamanna pisortaqarfinnut 

akissaajaataavallaanngitsumik suliarineqarsinnaavoq. 

 

Nassuiaatit sulisut stress-ernerannik minnerulersitseqataasinnaavoq, suliassat suliarisimasat 

titarneqarsinnaasut immikkoortiternerisigut. Saniatigullu pisortaqarfiit assigiinngitsut pisortaasa suna 

tamaat takusinnalissagaluarmassuk pisortaasunullu ajornannginnerulerluni suut sumut killinnerata 

takusinnaalerneri. 

 

Takupallanneqarsinnaavoq, suliassanik pingaartitsineq allanngorartinneqarsinnaasoq, imaluunniit 

sulisup suliassaq angumerisinnaaneraa, suliassalluuniit ilaannik oqilisaasoqassanersoq. 

 

Tamassuma saniatigut KANUKOKA nassuiaasiap assinganik sanatinneqarsinnaavoq. Nassuiaasiallu 

imaani Kalaallit Nunaanni naalakkersuinerup sumut killinnera takussutisaqalissagaluarluni 

tassanngaaniillu nuna tamakkerlugu, nipitunerpaamik oqaluttut kisiisa tusaaniarnagit,  

naalakkersuinikkut anguniakkanik sulinissamut periarfissaqartoqalissagaluarpoq. 



8. marts 2006 

 
Kingusinnerpaamik 24. marts 2006 akissuteqarnissaq piumasarigaluarpara. 

 

Inussiarnersumik inuulluaqqusillunga 

 

Esmar Bergstrøm 

Demokraatit/Demokraterne  


